Ա Մ Փ Ո Փ Ա Թ Ե Ր Թ


«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ՀՈՒՆԻՍԻ 18-Ի N 684-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ



	1. Տարածքային կառավարման և ենթակառուցվածքների նախարարության պետական գույքի կառավարման կոմիտե
	№ 01/11.1/4239

	
	09.07.2024թ.

	Առաջարկություններ և դիտողություններ չկան:
	

	2․ Կադաստրի կոմիտե
	№ ՍԹ/10835

	
	                     16.07.2024թ.

	1. Նախագծի հավելվածում ներկայացված «Ջրվեժ» անտառպարկի տարածքի (հատված 1 և հատված 2)՝ շրջադարձային կետերի կոորդինատներով պարփակված տարածքների մակերեսները կազմում են համապատասխանաբար 380.60276 հա և 43.196896 հա (ընդհանուր՝ 380.60276 հա+43.196896 հա=423.799656 հա), և այն ընդգրկված է ՀՀ Կոտայքի մարզի Ջրվեժ համայնքի Ջրվեժ բնակավայրի վարչական սահմաններում: Նշված հողամասերը գործող էլեկտրոնային կադաստրային քարտեզում արտացոլելիս ներառվում են պետական սեփականություն հանդիսացող հատուկ պահպանվող տարածքների նպատակային նշանակության բնապահպանական հողերի սահմաններում,  ինչպես նաև ներառում են համայնքային սեփականություն հանդիսացող 07-057-0346-0016 և 07-057-0989-0001 կադաստրային ծածկագրերով գյուղատնտեսական նպատակային նշանակության այլ հողատեսքերի հողամասերից հատվածներ: 
2. Ըստ 2021 թվականի օրթոֆոտոլուսանկարի՝ Նախագծին կից ներկայացված կոորդինատներով «Ջրվեժ» անտառպարկի ներկայացրած եզրագծից դուրս են մնացել անտառպարկի որոշ տարածքներ, իսկ հողամասերի սահմաններում ներառված են նաև գոյություն ունեցող ճանապարհներից հատվածներ:












3. Հայտնում ենք նաև, որ Նախագծով ներկայացված հողամասերի շրջադարձային կետերով պարփակված տարածքների ընդհանուր մակերեսը (423.799656 հա) չի համապատասխանում ՀՀ կառավարության 2009 թվականի հունիսի 18-ի ««Ջրվեժ» անտառպարկի սահմանների նկարագիրն ու տարածքի չափը հաստատելու և Հայաստանի Հանրապետության կառավարության 2002 թվականի հուլիսի 18-ի N 1046-Ն որոշման մեջ լրացում և փոփոխություն կատարելու մասին» N 684-Ն որոշման 1-ին կետի 3-րդ ենթակետով սահմանված «Ջրվեժ» անտառպարկի տարածքի մակերեսին (423.72 հա):

4. Հայտնում ենք նաև, որ Նախագծի հավելվածում ներկայացված հատակագծում բացակայում են «Հայաստանի Հանրապետության կառավարության 2009 թվականի հունիսի 18-ի N 684-Ն որոշման մեջ փոփոխություն կատարելու մասին» ՀՀ կառավարության որոշման N 1 հավելվածում առկա «Ջրվեժ» անտառպարկի սահմանների նկարագրում բերված հանգուցային բեկման կետերը։

5. Հաշվի առնելով վերոգրյալը՝ առաջարկում ենք Նախագիծը շրջանառության մեջ դնել «Ջրվեժ» անտառպարկի փաստացի զբաղեցրած տարածքի հանութագրման աշխատանքներն իրականացնելուց հետո՝ հստակեցնելով ներկայացված տարածքների շրջադարձային կետերի կոորդինատները, ինչպես նաև փաստացի տարածքի հանութագրման արդյունքում ստացված տվյալների հաշվառմամբ՝ կատարել համապատասխան փոփոխություններ «Հայաստանի Հանրապետության կառավարության 2009 թվականի հունիսի 18-ի N 684-Ն որոշման մեջ փոփոխություն կատարելու մասին» ՀՀ կառավարության որոշման N 1 հավելվածում՝ «Ջրվեժ» անտառպարկի սահմանների նկարագրում:
	1. Ընդունվել է: 
07-057-0346-0016 և 07-057-0989-0001 կադաստրային ծածկագրերով համայնքային սեփականություն հանդիսացող գյուղատնտեսական նպատակային նշանակության այլ հողատեսքերի հողամասերի հետ համընկնող հատվածներն ուղղվել են:







2. Չի ընդունվել: 
Սույն նախագծի մշակման հիմնական նպատակը Կառավարության 2009 թվականի հունիսի 18-ի № 684-Ն որոշման հավելվածում՝ Կառավարության 2023 թվականի փետրվարի 23-ի № 227-Ն որոշման ընդունման արդյունքում առաջացած տեխնիկական խնդրի ուղղումն է և անտառպարկի կադաստային տվյալներով ամրագրված տարածքի ճիշտ մակերեսի ամրագրումն է։ Անտառպարկի սահմանների առանձին հատվածներում ճանապարհների և այլ հողերի հետ համընկնումների հետ կապված խնդիրները կլուծվեն հետագայում, չափագրման և հանութագրման աշխատանքների միջոցով:

3. Ընդունվել է:
Ուղղվել է, որից հետո 1-ին հատվածի ընդհանուր մակերեսը կազմել 380.53 հա  իսկ 2-րդ հատվածը 43.19 հա, որոնք միասին կազմում են 423,72 հա, ինչը համապատասխանում է կադաստրային քարտեզում առկա տվյալներին։



4. Ընդունվել է:
«Ջրվեժ» անտառպարկի սահմանների նկարագրում համապատասխան հանգուցային բեկման կետերն ավելացվել են:

5. Չի ընդունվել: 
Սույն նախագծի մշակման հիմնական նպատակը Կառավարության 2009 թվականի հունիսի 18-ի № 684-Ն որոշման հավելվածում՝ Կառավարության 2023 թվականի փետրվարի 23-ի № 227-Ն որոշման ընդունման արդյունքում առաջացած տեխնիկական խնդրի ուղղումն է, իսկ անտառպարկի սահմանների առանձին հատվածներում ճանապարհների և այլ հողերի հետ համընկնումների հետ կապված խնդիրները կլուծվեն հետագայում, չափագրման և հանութագրման աշխատանքների միջոցով:
Առկա տեխնիկական խնդրի ուղղումից հետո կիրականացվեն նաև արդեն շտկված տարածքի շրջադարձային կետերի կոորդինատների հստակեցումներ։ 

	3. Արդարադատության նախարարություն
	№ //34940

	
	10.09.2024թ.

	«Հայաստանի Հանրապետության կառավարության 2009 թվականի հունիսի 18-ի N 684-Ն որոշման (այսուհետ՝ Որոշում) մեջ փոփոխություն կատարելու մասին» Հայաստանի Հանրապետության կառավարության որոշման նախագծով նախատեսվում է փոփոխություն կատարել վերոնշյալ Որոշման մեջ:
	Այս առումով հարկ ենք համարում անդրադառնալ հետևյալ իրավակարգավորումներին՝ 
	«Նորմատիվ իրավական ակտերի մասին» օրենքի 13-րդ հոդվածի 1-ին մասում սահմանված է, որ Ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր: 
	Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին:
	Տվյալ դեպքում Որոշման նախաբանում հղում է կատարված «Պետական ոչ առևտրային կազմակերպությունների մասին» Հայաստանի Հանրապետության օրենքի 13-րդ հոդվածի 2-րդ կետի «գ» ենթակետին, որի համաձայն՝ Հիմնադրի բացառիկ լիազորությունն է պետական կազմակերպությանը սեփականության իրավունքով հանձնվող և (կամ) ամրացվող` պետությանը պատկանող գույքի կազմի հաստատումը, սակայն Որոշմամբ հաստատված են «Ջրվեժ» անտառապարկի սահմանների նկարագիրը, հատակագիծը և տարածքի չափը:
	Նկատի ունենալով վերոշարադրյալ կարգավորումները և «Պետական ոչ առևտրային կազմակերպությունների մասին» Հայաստանի Հանրապետության օրենքի 13-րդ հոդվածի 2-րդ կետի «գ» ենթակետով գույքի կազմը և ոչ սահմանների նկարագիրը, հատակագիծը և տարածքի չափը հաստատելու լիազորություն նախատեսված լինելու հանգամանքը՝  հարկ ենք համարում նշել, որ Որոշման նախաբանում նշված «Պետական ոչ առևտրային կազմակերպությունների մասին» Հայաստանի Հանրապետության օրենքի 13-րդ հոդվածի 2-րդ կետի «գ» ենթակետը չի կարող լիազորել հաստատելու «Ջրվեժ» անտառապարկի սահմանների նկարագիրը, հատակագիծը և տարածքի չափը:
	Վերոնշյալից բխում է, որ նախքան Որոշման մեջ փոփոխությունների կատարումը՝ Նախագծի նախաբանում անհրաժեշտ է նախատեսել լիազորող նորմ, որը կհամապատասխանի Սահմանադրության և «Նորմատիվ իրավական ակտերի մասին» օրենքի պահանջներին:
	Չի ընդունվել:
«Ջրվեժ» անտառպարկի սահմանների նկարագիրը և տարածքի չափը հաստատվել է ՀՀ կառավարության 2009 թվականի հունիսի 18-ի «Ջրվեժ» անտառապարկի սահմանների նկարագիրն ու տարածքի չափը հաստատելու և Հայաստանի Հանրապետության կառավարության 2002 թվականի հուլիսի 18-ի № 1046-Ն որոշման մեջ փոփոխություն կատարելու մասին» № 684-Ն որոշմամբ, մինչդեռ սույն նախագծի հիմնական նպատակը Կառավարության 2023 թվականի փետրվարի 23-ի № 227-Ն որոշման ընդունման արդյունքում առաջացած տեխնիկական խնդրի ուղղումն է, որի համար որպես լիազորող նորմ՝ կիրառված են «Նորմատիվ իրավական ակտերի մասին» օրենքի 33-րդ և 34-րդ հոդվածները:

	4. Կադաստրի կոմիտե
	№ ՍԹ/14997

	
	13.09.2024թ.

